XUNTA SC
DE GALICIA

CONVENIO DE COLABORACION ENTRE A CONSELLERIA DE PRESIDENCIA, XUSTIZA E
DEPORTES, A CONSELLERIA DE CULTURA, LINGUA E XUVENTUDE DA XUNTA DE
GALICIA E A UNIVERSIDADE DE SANTIAGO DE COMPOSTELA PARA A REALIZACION DE
ACTUACIONS DE MEMORIA DEMOCRATICA EN GALICIA EN 2026.

Dunha parte, don Diego Calvo Pouso, en virtude do seu cargo de conselleiro de
Presidencia, Xustiza e Deportes, para o que foi nomeado polo Decreto 44/2024, de 14 de
abril, no exercicio das facultades que lle confire o artigo 34 da Lei 1/1983, do 22 de

febreiro, reguladora da Xunta e da sua Presidencia.

Doutra parte, José Carlos Lépez Campos, na sua condicion de conselleiro de Cultura,
Lingua e Xuventude, en virtude do seu nomeamento mediante o Decreto 44/2024, do 14
de abril, no exercicio das atribucidéns que lle confire o artigo 34 da Lei 1/1983, do 22 de

febreiro, reguladora da Xunta e a sla Presidencia.

E doutra parte, dona Rosa M. Crujeiras Casais, Reitora Magnifica da Universidade de
Santiago de Compostela (en adiante USC), que actia en nome e representacién dela, en
virtude do Decreto 26/2026, do 6 de abril (DOG do 10 de abril), do seu nomeamento, e
polas facultades conferidas pola Lei Organica 2/2023, do 22 de marzo, do Sistema
Universitario, e polo Decreto 14/2014, do 30 de xaneiro, polo que se aproban os estatutos
da USC.

As tres partes recofécense, na calidade en que intervefien, capacidade legal suficiente

para o outorgamento deste convenio e para o efecto,
EXPONEN

Primeiro.- A Conselleria de Presidencia, Xustiza e Deportes, configurada como érgano de
apoio e asistencia & Presidencia é o departamento da Xunta de Galicia ao cal lle
corresponden a elaboracién, proposta e execucion da politica do Goberno galego en
materia de xustiza, administracién local, relaciéns institucionais e parlamentarias,

emerxencias e interior, relacidns exteriores e coa Unién Europea, deportes e mobilidade e

deportes, que exercera no nivel de desenvolvemento que se indica no Decreto 49/2024, do

22 de abril, polo que se establece a estrutura organica da Xunta de Galicia.

Correspondelle a Direccion Xeral de Xustiza exercer as competencias que lle corresponden
a Xunta de Galicia, relativas aos medios persoais, econdmicos e materiais ao servizo da
Administracion de xustiza, @ promocion e desenvolvemento do dereito civil de Galicia, a
demarcacion e planta xudicial, notarial e rexistral, e ao acceso da cidadania & xustiza en
igualdade de oportunidades. No exercicio das suas competencias correspondelle a este
organo as relacions ordinarias cos érganos do poder xudicial, co Ministerio de Xustiza e

coas demais institucions relacionadas co ambito xurisdicional.

Pola sua banda, de conformidade co artigo 33 j) do Decreto 136/2024, do 20 de maio,
correspondelle @ Conselleria de Presidencia, Xustiza e Deportes, a través da Direccidon
Xeral de Relaciéns Institucionais e Parlamentarias, a representacion da Comunidade
Autdénoma no que atinxe 3s relacidns institucionais coa Administracién e Goberno estatal,
asi como coas restantes administracions e gobernos doutras comunidades auténomas. Asi
mesmo, ao abeiro do artigo 33 p) do Decreto 136/2024, do 20 de maio, correspondelle, a
coordinacion, xunto cos 6rganos competentes dos demais departamentos, de programas
de cooperacién en materia de memoria democratica con outras comunidades auténomas,

corporacions locais e outros organismos.

Segundo.- A Conselleria de Cultura, Lingua e Xuventude é o departamento da Xunta de
Galicia a quen lle corresponden as competencias e funciéns en materia de promocion e
difusion da cultura a proteccién e promocion do patrimonio cultural de Galicia e dos
Camifios de Santiago; a promocion e o ensino da lingua galega, asi como a direccidn,
planificacion, coordinacidon e execuciéon da politica linglistica da Xunta de Galicia, e a

xestion das actuacions en materia de xuventude, participacién e voluntariado.

Terceiro. A USC é unha entidade que desenvolve actividades de investigacion, formacion e
desenvolvemento cientifico e tecnoldxico. As actividades a desenvolver no marco deste
convenio seran realizadas polo Grupo HISTAGRA (Historia Agraria e Politica do Mundo

Rural. Séculos XIX e XX), un grupo de investigacion da Universidade de Santiago de

Compostela (USC) cualificado polo Sistema Universitario de Galicia de Referencia

Competitiva desde o ano 2006, condicion que renovou en 2010, 2013 e 2017. O Grupo
Histagra esta composto por 34 membros, dos que 32 son investigadores 2 persoal de

apoio. Como persoal externo tefien 15 doutores e 4 persoal en formacion.

O Grupo Histagra levou a cabo o proxecto de investigacion "Nomes e Voces", que naceu ao
abeiro dos traballos que se realizaron ao redor do Ano da Memoria en 2006, promovido
pola Xunta de Galicia. Neste proxecto estudouse a represion franquista durante a Guerra
Civil e a ditadura, e ofreceuse a sociedade os datos relativos as persoas que sufriron algun
tipo de persecucién por mor da sua ideoloxia ou da sua posicién favorable & democracia
republicana. Esta tarefa abordouse desde a perspectiva da investigacion histérica, como
parte do interese dos especialistas polo tema da Guerra Civil e da represion. Para o
desenvolvemento deste proxecto puxose en funcionamento un grupo de investigacion
onde estiveron presentes os maximos especialistas na tematica da represion en Galicia. O
Grupo Histagra conta cun sélido cofiecemento derivado da investigacion realizada que
serviu de punto de partida para levar a cabo as tarefas de Memoria Democratica en
Galicia, para a busca e identificacidon de persoas desaparecidas durante a Guerra Civil ou a
represion politica posterior. Deste xeito, o Grupo Histagra foi o encargado de realizar nos
anos 2021 a 2025 as actuacions dentro do Plan Cuadrienal de Memoria Democratica (2021-
2024, con continuidade en 2025-2028).

Cuarto.- A Secretaria de Estado de Memoria Democratica, tras o acordo do consello
Territorial de Memoria Democratica de 2026, fixou os criterios de reparto e a distribucion
dos créditos destinados en 2026 4s Comunidades e cidades autonomas de Ceuta e Melilla

para a realizacién das seguintes actuacions de Memoria Democratica:

- Tarefas de localizacion, exhumacién e identificacién de persoas desaparecidas durante a

Guerra Civil ou a represion politica posterior (lifia 1).

- Actividades de divulgacion dos traballos efectuados e resultados conseguidos, e de
dignificacién dos lugares de enterramento e promocién dos lugares de memoria asociados

aos mesmos (lifias 2 e 3).

O crédito destinado a Comunidade Autonoma de Galicia para realizar as actuacions

relacionadas no ano 2026 ascende a 97.811,81 €.

Quinto.- A Conselleria de Presidencia, Xustiza e Deportes, a Conselleria de Cultura,
Lingua e Xuventude e a Universidade de Santiago de Compostela tefien un interese comun
e coincidente na realizacion de accidns conxuntas para pofer en marcha as accidns
previstas en 2026 relacionadas coa Memoria Democratica, que o Ministerio de Politica
Territorial e Memoria Democratica esta a impulsar para a busca e identificacion de

persoas desaparecidas durante a Guerra Civil ou a represién politica posterior.

Polo exposto, as entidades acordan asinar un convenio de colaboracién para o ano 2026,

que se rexera polas seguintes,
CLAUSULAS
PRIMEIRA.- Obxecto e actuacions.

E obxecto deste convenio establecer as condiciéns polas que se rexerd a colaboracién
entre a Conselleria de Presidencia, Xustiza e Deportes, a Conselleria de Cultura, Lingua e
Xuventude e a Universidade de Santiago de Compostela para levar a cabo as actuaciéns

de Memoria Democratica en Galicia no exercicio 2026.

As actuacidons da Memoria Democrdtica 2026 integra tres lifias estratéxicas fundamentais

distribuidos para a atencion dos sequintes fins:

« Localizacion, exhumacion e identificacién de persoas desaparecidas durante a Guerra

Civil e a Ditadura (Lifia 1).

» Divulgacién de traballos efectuados e resultados conseguidos, e de dignificacion dos
lugares de enterramento e promocion dos lugares de memoria asociados aos mesmos

(Lifas 2 e 3).

O custo das actuacions que se levaran a cabo en 2026 pola Comunidade Auténoma

Galega, dentro destas lifias estratéxicas, ascende a 97.811,81 €.

Por parte da USC, a través do Grupo Histagra, que ten como IP ao Catedratico de

7

Xacobeo & 2027


https://sede.xunta.gal/cve?idcve=3msKhiqsG6S5

XUNTA
DE GALICIA b

Historia Contemporanea Lourenzo Fernandez Prieto, coordinarase un equipo de

investigacion que desenvolvera os traballos en varias fases, definidas polas seguintes

actuacions:
e Actualizacion dos datos sobre fosas, documentacion e localizacion.

* Mantemento e actualizaciéon do portal http://fosas.nomesevoces.net/ onde se

amosan os contactos para as familias e asociaciéns, asi como o traballo do

equipo proposto.

» Coordinacion de traballos de exhumacion e atencion a familiares e asociacidons

para a recollida de datos, documentos e mostras forenses.

* Investigacions preliminares e informe final: Documentacién, cofiecemento,

entrevistas, arquivos.
* Intervencion arqueoléxica das fosas designadas para exhumar.
* Investigacion forense dos restos humanos a través do IMELGA.

* Andlise xenético dos restos a través do Instituto “Luis Concheiro” de Ciencias

Forenses USC.

Lifias e espazos de actuacién de Memoria Democratica 2026 en Galicia:

1.- Fosa de Ribeiras de Sor (Mandn). Tratase de seguir coa intervencién de 2025 cando

se realizou o estudo histério. Nela localizanse os restos de 7 persoas.
e Fase |: Exhumacion: 32.574,00 €
* Fase II: Divulgacién: 831,20 €
* Fase Illl: Memorializacion: 800,00 €
* Custes directos: 34.205,20 €
e Custes indirectos: 5.472,00 €

* Total fosa de Ribeiras de Sor - Manén: 39.677,20 €

2.- Fosa de Luou/Ribeira (Teo). Tratase de continuar cos traballos de 2025 no
cemiterio de Luou (Teo). Segundo o estudo histdrico, a intervencion arqueoldxica e a

analise forense, todo indica que os restos localizados corresponden a 4 vitimas.
* Fase |: Exhumacion: 3.264,00 €
* Fase II: Divulgacién: 175,00 €
e Custes directos: 3.439,00 €
* Custes indirectos: 550,24 €
* Total fosa de Luou/Ribeira: 3.989,24 €

3.- Fosa de San Pedro de Filgueira de Trabanca (Oza-Cesuras): Tratase dunha fosa na

que se atopan 2 vitimas.
* Fase I: Exhumacién: 5.297,72 €
* Custes directos: 5.297,72 €
e Custes indirectos: 847,64 €
* Total fosa de San Pedro de Filgueira de Trabanca (Oza-Cesuras): 6.145,36 €

4.- Fosa de Santa Maria do Castro (Mifo). Tratase dunha fosa na que se atopan 2

vitimas.
e Fase |: Exhumacion: 21.293,82 €
* Custes directos: 21.293,82 €
* Custes indirectos: 3.407,01 €
+ Total fosa de Santa Maria de Castro - Mino: 24.700,83 €

5.- Fosa de San Francisco (Ourense). E preciso un estudo a fondo do espazo e das

vitimas para unha catalogacidn mais precisa das diferentes fosas neste espazo.

e Fase |: Exhumacion: 5.056,50 €

* Custes directos: 5.056,50€
e Custes indirectos: 809,04 €
+ Total fosa de San Francisco - Ourense: 5.865,54 €

6.- Fosa de San Vicenzo de Vilamea (A Pontenova). Tratase dunha fosa na que se

atopan catro vitimas.
e Fase |: Exhumacion: 6.065,00 €
* Custes directos: 6.065,00 €
e Custes indirectos: 970,40 €
* Total fosa de San Vicenzo de Vilamea — A Pontenova: 7.035,40 €

7.- Fosa de A Estrada (Pontevedra). Tratase dunha fosa na que se atopa unha vitima.

Fase I: Exhumacién: 8.964,00 €

Custes directos: 8.964,00 €

Custes indirectos: 1.434,24 €

Total fosa de A Estrada: 10.398,24 €

As tarefas detalladas cos seus importes son as comunicadas ao Ministerio de Politica
Territorial e Memoria Democratica. No caso de que por motivos alleos sexa imposible
realizar algunha das actuacidns previstas ou os importes sufran variacion, o Grupo
Histagra comunicara esta circunstancia & Conselleria de Cultura, Lingua e Xuventude e, no
seu caso, propoferd as novas actuacions a realizar. A Xunta de Galicia analizara a
proposta do Grupo Histagra e, no caso de considerala axeitada, solicitara ao Ministerio os

cambios oportunos. No caso de que o Ministerio autorice os cambios, a Xunta de Galicia a

través da Conselleria de Cultura, Lingua e Xuventude, resolvera os cambios de actuacions

aprobadas dende o Ministerio.

Dada a especificidade e exclusividade das actuaciéns a realizar non é posible promover a
concorrencia, polas especiais caracteristicas das actividades e da entidade coa que se
convenia, posto que o grupo Histagra, dependente da USC, é o unico titular da
investigacién “nomes e voces”, punto de partida para a realizacion dos traballos de
investigacién obxecto deste convenio, foi o encargado de realizar entre os anos 2021 a
2025 as actuaciéns dentro do Plan Cuadrienal de Memoria Democratica 2021-2024 (con
continuidade 2025-2028) e ten a sua disposicion os medios do IMELGA para a

investigacion da parte forense.
SEGUNDA.- Financiamento.

En funcion dos criterios de reparto orzamentario acordados na reuniéon do 24 de abril de
2026, do Consello Territorial de Memoria Democratica, 8 Xunta de Galicia correspondelle

en 2026 un importe definitivo de 97.811,81 €.

As actuacions, que seran realizadas polo Grupo Histagra da USC, financiaranse con cargo
a aplicacion orzamentaria 13.03.432B.640.0, cddigo de proxecto 2021 00146, para o que

existe crédito axeitado e suficiente.

A Universidade de Santiago de Compostela aportara o persoal, medios e loxistica

necesarios para a xestion das actuacions previstas na clausula primeira do convenio.

No caso de que a xustificacion dos gastos sexa inferior ao importe de 97.811,81 €, a achega
da Conselleria de Cultura, Lingua e Xuventude diminuirase e coincidira co importe da

xustificacion presentada.

A dita achega financiara exclusivamente o custo de realizaciéon das actuacions obxecto

deste convenio, sen que as partes conveniantes obtefian lucro.

TERCEIRA.- A Universidade de Santiago de Compostela

Mediante a sinatura deste convenio a Universidade de Santiago de Compostela

compromeétese a realizar as actuacions recollidas na clausula primeira.

A Universidade de Santiago de Compostela debera presentar certificacions acreditativas
do cumprimento das obrigas tributarias, coa Seguridade Social e de non ter pendente de

pagamento débedas coa Administracién publica da comunidade auténoma.

A sinatura deste convenio implica, de ser o caso, a autorizacion & Conselleria de Cultura,
Lingua e Xuventude para solicitar as certificacions acreditativas de que se atopa ao
corrente das obrigas tributarias estatais e autondmica e da seguridade social, asi como
que non ten pendente de pagamento ningunha outra débeda, por ningun concepto coa
Administracion publica da Comunidade Auténoma de Galicia, de acordo co establecido no
Regulamento (UE) 2016/679 de proteccion de datos, na Lei orgdnica 3/2018, do 5 de
decembro, de proteccidon de datos persoais e garantia dos dereitos dixitais, disposicion
adicional cuarta da Lei 40/1998, do 9 de decembro, do imposto sobre a renda das persoas

fisicas e outras normas tributarias, e demais disposicidns de aplicacién.
CUARTA.- A Xunta de Galicia.

A Xunta de Galicia colaborara nos custos derivados da realizacion das actividades obxecto
deste convenio. O importe maximo a asumir pola Conselleria de Cultura, Lingua e

Xuventude ascende a 97.811,81 €.
QUINTA.- Xustificacion dos gastos e pagamento.

A documentaciéon requirida na fase xustificativa presentarase electronicamente na
Carpeta do cidadan da persoa solicitante/representante: https://sede.xunta.es/carpeta-

do-cidadan.

Para percibir a correspondente achega, a Universidade de Santiago de Compostela
presentard electronicamente, coa data limite do 15 de decembro de 2026 a seguinte

documentacion:

17

Xacobeo & 2027


https://sede.xunta.gal/cve?idcve=3msKhiqsG6S5

de copia e seran verificables a través deste codigo.

E As copias en papel deste documento tefien a condicion

CVE: 3msKhiqsG6S5  https://sede.xunta.gal/cve

XUNTA
DE GALICIA b

« Informe lina 1, referido as actuacidons realizadas de localizacion, exhumacién e

identificacion de vitimas, indicando especialmente:

Numero de estudos de localizacion de fosas realizados.

Numero de fosas identificadas.

* Numero de individuos localizados.

* Numero de peticiéns de exhumacion rexistradas.

* Numero de exhumaciéns realizadas.

* Numero de proxectos de exhumacion financiados ou impulsados.

* Numero de prospeccions sen resultado positivo.

* Numero de vitimas identificadas.

* Numero de familiares atopados.

* Numero de informes de identificacion de vitimas e familiares (positivas/negativas).

Ademais, incluirase en dito informe unha ficha descritiva (incorporada no Anexo Il) para

cada unha das fosas incluidas no plan de traballo coa informacién actualizada.

« Informe lifias 2 e 3, relativo as actividades desenvolvidas de divulgacién dos traballos
efectuados e resultados conseguidos, asi como as actividades de dignificacién dos lugares

de enterramento e promocién dos lugares de memoria.

« Certificacion detallada de execucién das actuacions realizadas e dos gastos realizados. O
libramento da cantidade establecida no convenio realizarase, logo da presentacion da

certificacion detallada dos gastos.

Os gastos deberan desglosarse por proxecto e, dentro de cada proxecto, separaranse os

gastos por lifias estratéxicas: exhumacién e identificacién; e divulgacion e dignificacion.

Segundo se vaian executando os distintos proxectos recollidos na clausula primeira, o

Grupo Histagra podera presentar xustificacion de gastos daqueles proxectos realizados e

rematados.

Dado que o obxecto deste convenio é continuar en 2026 coas actuacidons englobadas
dentro do Plan Cuadrienal de Memoria Democratica 2021-2024 (continuidade 2025-2028),
aos efectos desta xustificacién consideraranse os gastos realizados en decembro de 2025
que non se puideron presentar na xustificacién do convenio asinado en 2025, asi como
gastos de 2026 anteriores a sinatura deste convenio que foron necesarios executar dando

continuidade as actuacions de 2025.

A Universidade de Santiago de Compostela responsabilizarase da veracidade dos

documentos que presenten.
SEXTA.-Confidencialidade e transparencia

As partes acordan tratar confidencialmente todos os datos, a documentacién e a
informacion que fose subministrada @ outra parte durante a vixencia do presente
convenio. Ambas as partes tamén acordan non divulgar esta informacién a ningunha
persoa ou entidade, exceptuando os seus traballadores, coa condicion de que tamén
mantefan a confidencialidade e s6 na medida en que sexa necesario para a correcta

execucion deste convenio.

O acordo de confidencialidade seguird vixente incluso despois da extincién deste convenio,

sexa cal for a causa da devandita extincion.

Todo iso sen prexuizo do debido cumprimento, por ambas as partes, en atencion a sua
propia natureza, das obrigacidéns de publicidade e transparencia derivadas da normativa
aplicable, en especial da Lei 19/2013, do 9 de decembro, de transparencia, acceso a

informacion publica e bo goberno.

As partes asinantes deberan cumprir coas obrigacions da entrada en vigor da Lei 1/2016,

do 18 de xaneiro, de transparencia e bo goberno. Para tal fin, as partes aceptan que o

21

Xacobeo & 2027


https://sede.xunta.gal/cve?idcve=3msKhiqsG6S5

de copia e seran verificables a través deste codigo.

_ E As copias en papel deste documento tefien a condicion

CVE: 3msKhiqsG6S5  https://sede.xunta.gal/cve

.-'.*';IIEI

XUNTA
DE GALICIA b

texto do convenio se publique no Portal de Transparencia e Goberno aberto da Xunta de

Galicia incluindo os datos identificativos das persoas asinantes.

Asi mesmo, a Universidade acepta e consente a remisién do convenio, despois da sua

firma, ao Rexistro de Convenios da Xunta de Galicia.

SETIMA. Dereitos sobre a informacién e titularidade dos resultados. Difusién da

colaboracion das partes.

Os traballos, informes e resto de material que resulten das actuaciéns obxecto do
presente convenio, seran de titularidade e uso comun da Conselleria de Presidencia,
Xustiza e Deportes, da Conselleria de Cultura, Lingua e Xuventude e da Universidade de
Santiago de Compostela. Os resultados quedaran para futuras ediciéns e as partes

poderdan utilizalos nun futuro indistintamente.

A Xunta de Galicia resérvase o dereito de publicar os resultados, parciais ou finais, obtidos

durante a execucién do convenio que, en todo caso, teran caracter publico.

En calquera caso a Universidade de Santiago de Compostela poderd facer uso dos
cofiecementos adquiridos durante a realizaciéon do programa en actividades propias da

sua funcion.

Calquera transformacion dos resultados do programa de colaboracidn conxunta requirira

o consentimento expreso das partes asinantes do convenio.

Nas actuacidéns informativas e divulgativas e nas publicacidns que se fagan relacionadas
coas actividades deste convenio farase constar, nun lugar destacado, a colaboracion das
partes e utilizaranse, cando proceda, os anagramas de cada unha das entidades

aprobados pola normativa de identidade corporativa.

Sexa cal for o medio de difusién, cada unha das partes comprométese a facer mencion das

outras partes e deste convenio.
O uso e a difusion sobre os resultados, publicacions e demais materiais teran caracter

gratuito para as partes asinantes do convenio, logo do consentimento da outra parte.

OITAVA.- Comision de seguimento

Créase unha comisiéon mixta de seguimento para aclarar as dubidas derivadas da
interpretacion e execucién deste convenio, formada pola directora xeral de Relaciéns
Institucionais e Parlamentarias da Conselleria de Presidencia, Xustiza e Deportes ou a
persoa en quen delegue; polo director xeral de Cultura da Conselleria de Cultura, Lingua e
Xuventude, ou a persoa en quen delegue; e pola reitora da Universidade de Santiago de

Compostela ou a persoa que designe en substitucion.
NOVENA.- Modificacion denuncia e rescision do convenio

As partes poderan denunciar ou modificar o presente convenio en calquera momento por

mutuo acordo.

O incumprimento de calquera das obrigas contraidas no presente convenio por unha das
partes facultara a outra para rescindilo, quedando automaticamente anulados todos os
dereitos correspondentes sobre o obxecto do programa de colaboracién conxunta, pero

non asi as obrigas contraidas no mesmo.

Os convenios subscritos pola Administracion xeral da Comunidade Auténoma e as
entidades instrumentais do sector publico autondmico poderan ser obxecto de
modificacién cando teflan como finalidade o logro dos obxectivos de estabilidade

orzamentaria e sustentabilidade financeira.

Ditas modificacions teran por obxecto a reduciéon do volume das obrigas ou a ampliacién

do seu prazo de execucion.
DECIMA.- Inexistencia de relacién laboral

O asinamento deste convenio non implica relacién laboral, contractual ou de calquera
outra indole entre os profesionais que vaian desenvolver as actividades previstas e a
Xunta de Galicia, de tal xeito que a esta non se lle podera esixir responsabilidade
ningunha, nin directa, nin subsidiaria, polos actos ou feitos acaecidos no desenvolvemento

do convenio.

DECIMO PRIMEIRA- Proteccion de datos de caracter persoal e garantia dos dereitos

dixitais.
As partes asinantes comprométense a cumprir, en todo momento, as disposicidns

contidas na normativa basica estatal e autondémica que xustifica a lexitimidade do

tratamento dos datos persoais e dereitos dixitais.

Na aplicacidon deste convenio respectaranse cantas esixencias establece o Regulamento
UE 679/2016 xeral de proteccion de datos e a Lei organica 3/2018, do 5 de decembro (BOE
06/12/2018) de proteccién de datos persoais e garantia dos dereitos dixitais, adoptando
cantas medidas resulten necesarias para cumprir as suas previsions e, en particular, para
garantir a seguridade e integridade dos datos persoais e dos dereitos dixitais e, a sua

proteccién fronte alteracions, perdas, tratamentos ou accesos non autorizados.

Seran de aplicacion todos os dereitos e obrigas derivados da normativa aplicable en

materia de proteccion de datos e garantia dos dereitos dixitais.
DECIMO SEGUNDA.- Administracién dixital

As partes asinantes deste convenio respectaran cantas esixencias establece a Lei 4/2019,
do 17 de xullo, de administracion dixital de Galicia (DOG 26 de xullo de 2019), que sera
aplicable ao sector publico autondmico, integrado, de acordo co artigo 3 da Lei 16/2010, do
17 de decembro, de organizaciéon e funcionamento da Administracion xeral do sector
publico autonémico de Galicia, pola Administracidén xeral e polas entidades instrumentais
e, tamén, sera aplicable @ cidadania que ten o deber de utilizar os servizos publicos
dixitais que se pofan a sua disposicion de xeito adecuado, co respecto das normas de uso,
xerais ou especificas, que se establezan para cada un dos servizos e, en particular, os
cidadans e as cidadas deberan utilizar os sistemas de identificacion e de sinatura
electrénicas de que sexan lexitimos titulares, usar a informacion dispoiible conforme a
politica de privacidade publicada e respectar a normativa en materia de proteccion de
datos de caracter persoal (artigos 2 a) e b) e 7 apartados 1e 2 respectivamente da citada
lei).

DECIMO TERCEIRA.- Normativa aplicable e xurisdicion

Este convenio ten cardcter administrativo e os seus efectos rexeranse polo establecido
nas suas estipulaciéns, e quedara suxeito ao disposto nos artigos 47 e seguintes da Lei

40/2015, do 1 de outubro, do réxime xuridico do sector publico.

Ainda que é un dos excluidos do ambito de aplicacion da Lei 9/2017, do 8 de novembro, de
contratos do sector publico, sequndo especifica o seu artigo 6, ao non previsto e de
acordo con o artigo 4 da citada lei aplicaranselle os principios recollidos nela, co fin de

resolver dibidas e omisidns que puidesen presentarse.

A posible discrepancia na aplicacién e/ou interpretacion deste convenio resolverase por
didlogo directo entre as partes ou pola comisién de seguimento prevista na estipulacion

sexta.

A xurisdicion contencioso-administrativa serd a competente para dirimir en ultima

instancia, as cuestions que puidesen xurdir da aplicacion deste convenio.
DECIMO CUARTA.- Notificacién electrénica

Segundo o artigo 14.2 da Lei 39/2015, do 1 de outubro, do procedemento administrativo
comun das administracidns publicas, os colectivos que estan obrigados a relacionarse a
través de medios electrénicos coas administracion publicas, e polo tanto, a recibir
notificacions por canles electronicas son: as persoas xuridicas, as entidades sen
personalidade xuridica, os colexios profesionais, os que representen un interesado que
estea obrigado a relacionarse electronicamente coa Administracién e, os empregados das
administraciéns publicas para os tramites que realicen con elas por razon da sua

condicién de empregado publico.

As notificacidons realizaranse sé por medios electrénicos a través do Sistema de
Notificacion Electronica de Galicia Notific@, https://notifica.xunta.gal. Para poder acceder
a unha notificacién electronica, o interesado deberd contar cun certificado electrénico

asociado ao NIF que figure como destinatario da notificaciéon (persoa fisica ou xuridica).

Asi mesmo, o interesado pode autorizar a calquera outra persoa a acceder ao contido das

suas notificacions.
DECIMO QUINTA. Vixencia

O presente convenio estendera a sua vixencia dende a sua sinatura e ata o 31 de decembro
de 2026, podendo ser prorrogado de maneira expresa mediante as correspondentes
addendas, cos limites establecidos no artigo 49. h) da Lei 40/2015, do 1 de outubro, de

réxime xuridico do sector publico. .
Ao estaren as partes conformes co pactado, asinan telematicamente este convenio.

Pola Conselleria de Presidencia, Xustiza e Pola Conselleria de Cultura, Lingua e

Deportes, Xuventude

Diego Calvo Pouso José Lépez Campos

Pola  Universidade de Santiago de

Compostela

Rosa M. Crujeiras Casais

